1. Dandin: Kavyadarsa, Paricchedas 1 & 2 (6th-7th century)

गुणजातिक्रियादीनां यत्तु वैकल्यदर्शनम् 
विशेषदर्शनायैव सा विशेषोक्तिरिष्यते   । । २.३२३  । ।
न कठोरं न वा तीक्ष्णं आयुधं पुष्पधन्वनः  
तथापि जितं एवासीदमुना भुवनत्रयम्  । । २.३२४  । ।
न देवकन्यका नापि गन्धर्वकुलसंभवा  
तथाप्येषा तपोभङ्गं विधातुं वेधसोऽप्यलम्  । । २.३२५  । ।
न बद्धा भ्रूकुटिर्नापि स्फुरितो दशनच्छदः  
न च रक्ताभवद्दृष्टिर्जितं च द्विषतां कुलम्  । । २.३२६  । ।
न रथा न च मातङ्गा न हया न च पत्तयः  
स्त्रीणां अपाङ्गदृष्ट्यैव जीयते जगतां त्रयम्  । । २.३२७  । ।
एकचक्रो रथो यन्ता विकलो विषमा हयाः  
आक्रामत्येव तेजस्वी तथाप्यर्को नभस्तलम्  । । २.३२८  । ।
सैषा हेतुविशेषोक्तिस्तेजस्वीति विशेषणात् 
अयं एव क्रमोऽन्येषां भेदानां अपि कल्पने । ।इति विशेषोक्तिचक्रम् । ।   । । २.३२९  । ।
2. Bhamaha: Kavyalamkara (7th century)
एकदेशस्य विगमे या गुणान्तरसंस्थितिः   ।
विशेषप्रथनायासौ विशेषोक्तिर्मता यथा   । । ३.२३  । ।
स एकस्त्रीणि जयति जगन्ति कुसुमायुधः   ।
हरतापि तनुं यस्य शम्भुना न हृतं बलम्  । । ३.२४  । ।
3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

विशेषोक्तिः-----
#<यत्सामग्र्येऽपि शक्तीनां फलानुत्पत्तिबन्धनं  ।
विशेषस्याभिधित्सातस्तद्वशेषोक्तिरुच्यते  । । ऊक्स्स्_५.४  । ।>#

शक्तीनां कारकाणां सामग्र्येऽपि अविकलत्वे यः क्रियाफलस्य किञ्चिद्विशेषमवगमयितुमनुत्पत्तेरुपनिबन्धः सा विशेषोक्तिः  ।
तस्याश्च द्वौभेदौ  ।
क्वचित्खलु कारणसामग्र्येऽपि यत्कार्यं नोत्पद्यते तस्यानुत्पत्तौ स्वकण्ठेन निमित्तमुपादीयते, क्वचित्त्वर्थसामर्थ्यादवगम्यते तदाह---
#<दर्शितेन निमित्तेन निमित्तादर्शनेन च  ।
तस्या बन्धो द्विधा लक्ष्ये दृश्यते ललितात्मकः  । । ऊक्स्स्_५.५  । ।>#

अदर्शनमनुपादानं  ।
तत्र द्वितीयस्य भेदस्योदाहरणम्-----
महर्द्धिनि गृहे जन्म रूपं स्मरसुहृद्वयः  ।
तथापि न सुखप्राप्तिः कस्य चित्रीयते न धीः  । । ऊक्स्स्_५.*२  । ।
अत्र धनसंभारयोगः सुरूपत्वं यौवनं चेति यान्येतानि सुखप्राप्तौ कारणान्यविकलानि तत्सद्भावेऽपि क्रियाफलभूतायाः सुखप्राप्तेरनुत्पत्तिरुपनिबद्धा  ।
पूर्वोक्तानां सुखहेतूनां विस्मयविभावनात्मकविशेषख्यापनाय  ।
अत्र च निमित्तं खकण्ठेनानुपात्तमप्यर्थसामर्थ्यादवगम्यते  ।
विधिवैधुर्यादिरूपशब्दोऽत्र शरीरस्य रूपमात्राव्यभिचारित्वाद्रूपप्रकर्षतात्पर्येणोपात्तः  ।
स्मरसुहृद्वयो यौवनं  ।
यौवने हि मन्मथाभिमुखीभवति  ।
आद्यभेदोदाहरणं तु----
इत्थं विसंष्ठुलं दृष्ट्वा तावकीनं विचेष्टितं  ।
नोदेति किमपि प्रष्टु सत्वरस्यापि मे वचः  । । ऊक्स्स्_५.*३  । ।
अत्र प्रश्नत्वरालक्षणकारणसद्भावेऽपि प्रश्नवचसोऽनुत्पत्तिरुपनिबद्धा  ।
तया च प्रश्नवचनकारणस्य विस्मयविभावनाख्यो विशेषोऽवगम्यते  ।
अत्र च निमित्तं भगवतीगतिविसंष्ठुलचेष्टितदर्शनं स्वकण्ठेनोपात्तं  । ।
5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

विशेषणस्य माहात्म्यात्क्रियायाः कारकस्य वा   ।
यत्रोल्लसति लावण्यं सा विशेषणवक्रता   । । सूत्र २.१५  । ।
सा विशेषणवक्रता विशेषणवक्रत्वविच्छित्तिरभिधीयते   ।
कीदृशी---यत्र यस्यां लावण्यमुल्लसति रामणीयकमुद्भिद्यते   ।
कस्य---क्रियायाः कारकस्य वा   ।
क्रियालक्षणस्य वस्तुनः कारकलक्षणस्य वा   ।
कस्मात्---विशेषणस्य माहात्म्यात् ।
एतयोः प्रत्येकं यद्विशेषणं भेदकं पदार्थान्तरं तस्य सातिशयत्वात् ।
भावस्वभाव सौकुमार्यसमुल्लासकत्वमलङ्कारच्छायातिशयपरिपोषकत्वं च   ।
यथा
श्रमजलसेकजनितनवलिखितनखपददाहमूर्छिता वल्लभरभसलुलितललितालकवलयचयार्धनिह्नुता   ।
स्मररसविविधविहितसुरतक्रमपरिमलनत्रपालसा जयति निशात्यये युवतिदृक्तनुमधुमदविशदपाटला   । । टीका २.५१  । ।
यथा वा
करन्तरालीनकपोलभित्तिर्बाष्पोच्छलत्कूणितपत्रलेखा   ।
श्रोत्रान्तरे पिण्डितचित्तवृत्तिः शृणोति गीतध्वनिमत्र तन्वी   । । टीका २.५२  । ।
यथा वा
शुचिशीतलचन्द्रिकाप्लुताश्चिरनिःशब्दमनोहरा दिशः   ।
प्रशमस्य मनोभवस्य वा हृदि कस्या प्यथ हेतुतां ययुः   । । टीका २.५३  । ।
क्रियाविशेषणवक्रत्वं यथा
सस्मार वारणपतिर्विनिमीलिताक्षः स्वेच्छाविहारवनवासमहोत्सवानाम्  । । टीका २.५४  । ।
अत्र सर्वत्रैवस्वभावसौन्दर्यसमुल्लासकत्वं विशेषणानाम्  ।
अलङ्कारच्छायातिशयपरिपोषकत्वं विशेषणस्य यथा
शशिनः शोभातिरस्कारिणा   । । टीका २.५५  । ।
एतदेव विशेषणवक्रत्वं नाम प्रस्तुतौचित्यानुसारि सकलसत्काव्यजीवितत्वेन लक्ष्यते, यस्मादनेनैव रसः परां परिपोषपदवीमवतार्यते   ।
यथा
करान्तरालीन इति   । । टीका २.५६  । ।
स्वमहिम्ना विधीयन्ते येन लोकोत्तरश्रियः   ।
रसस्वभावालङ्कारास्तद्विधेयं विशेषणम्  । । टीका २.५७  । ।
(इति) अन्तरश्लोकः  । ।
विशेषोक्तेरप्युक्तालङ्कारान्तर्भावेनालङ्कार्यतया च भूषणत्वानुपपत्तिः   ।
तथा चोदाहरणमेतस्याः--- 
स एकस्त्रीणि जयति जगन्ति कुसुमायुधः   ।
हरतापि तनुं यस्य शम्भुना न हृतं बलम्  । । टीका ३.२१७  । ।
अत्र सकललोकप्रसिद्धजयित्वव्यतिरेकिकन्दर्पस्वभावमात्रं लोकोत्तरत्वेन वाक्यार्थः   ।
9. Mammata: Kavyaprakasa (11th century)

#<विशेषोक्तिरखण्डेषु कारणेषु फलावचः   ।>#

मिलितेष्वपि कारणेषु कार्यस्याकथनं विशेषोक्तिः  । अनुक्तनिमित्ता उक्तनिमित्ता अचिन्त्यनिमित्ता च  । क्रमेणोदाहरणं ----
     {निद्रानिवृत्तावुदिते द्युरत्ने सखीजने द्वारपदं पराप्ते  ।
     श्लथीकृताश्लेषरसे भुजङ्गे चचाल नालिङ्गनतोङ्गना सा  । ।४७४ । ।}

                    %<(ङोविन्दठक्कुरऽस्काव्यप्रदीप)>%

     {कर्पूर इव दग्धोऽपि शक्तिमान्यो जने जने  ।
     नमोऽस्त्ववार्यवीर्याय तस्मै मकरकेतवे  । ।४७५ । ।}

                    %<(ऱाजशेखरऽस्Bालरामायण ३.११)>%

     {स एकस्त्रीणि जयति जगन्ति कुसुमायुधः  ।
     हरतापि तनुं यस्य शम्भुना न बलं हृतं  । ।४७६ । ।}

                    %<(भामहऽस्काव्यालङ्कार ३.२४)>%

10. Mammata: Kavyaprakasa [Karikavali]

विशेषोक्तिरखण्डेषु कारणेषु फलावचः   । १०८

11. Vamanacarya Ramabhatta Jhalakikar’s Balabodhini commentary

#<विशेषोक्तिरखण्डेषु कारणेषु फलावचः  ।>#

मिलितेष्वपि कारणेषु कार्यस्याकथनं विशेषोक्तिः  ।
अनुक्तनिमित्ता, उक्तनिमित्ता, अचिन्त्यनिमित्ता च  ।
क्रमेणोदारहणम्-- निद्रानिवृत्तावुदिते द्युरत्ने सखीजने द्वारपदं पराप्ते  ।
श्लथीकृताश्लेषरसे भुजङ्गे चचाल नालिङ्गनतोऽङ्गना सा  । । ४७४  । ।
कर्पूर इव दग्धोऽपि शक्तिमान्यो जने जने  ।
नमोऽस्त्ववार्यवीर्याय तस्मै मकरकेतवे  । । ४७५  । ।
स एकस्त्रीणि जयति जगन्ति कुसुमायुधः  ।
हरतापि तनुं यस्य शंभुना न बलं हृतं  । । ४७६  । ।
(सू- १६४)
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

सामान्यनिबन्धे विशेषाभिधानं विशेषोक्तिः   ।
यथा-
"इत्युद्गते शशिनि पेशलकान्तदूती-संलापसञ्चलितलोचनमानसाभिः   ।
अग्राहि मण्डनविधिर्विपरीतभूषा-विन्यासहासितसखीजनमङ्गनाभिः"  । ।
अत्रार्थे-
" चकार काचित्सितचन्दनाङ्के काञ्चीकलापं स्तनभारदृष्टे   ।
प्रियं प्रति प्रेषितचित्तवृत्तिर्नितम्बबिम्बे च बबन्ध हारम्"  । ।
17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)
कारणसामग्र्ये कार्यानुत्पत्तिर्विशेषोक्तिः  । । ४२  । ।
19. Jayaratha’s Vimarsini ((1150-1200 AD)

20. Vidyacakravartin’s Samjivani

#<कारणसामग्र्ये कार्यानुत्पत्तिर्विशेषोक्तिः  । । ऱुआस्स्_४२  । ।>#

विभावनावैपरीत्येन विशेषमभिव्यङ्क्तु प्रयुज्यमाना विशेषोक्तिः  ।
व्याचष्टे-इह समग्राणीत्यादि  ।
अन्यथेति  ।
सामग्रयं हि कार्यनिष्पत्त्यवसानकं  ।
तदेव चेत्यार्यं न जनयेत(त्)तदा किमेषां समग्रत्वं  ।
अतः कारणानि चेत्समग्राणि तदा नियमेन कार्योत्पत्तिरिति स्थितं  ।
अनेन व्यात्पिर्दर्शिता  ।
अत्राभासतो विरोधमुत्थापयति-यत्त्विति  ।
कश्चिदिति  ।
यदि कारणासमाग्रये कार्यानुत्पत्तिस्तदा विशेषः कश्चिदभिव्यङ्ग्यःस्यात् ।
इत्थं च सति विशेषमभिव्यङ्गक्तुं उक्तिरिति विशेषोक्तिः  ।
तद्भेदार्थमाह-सा चेति  ।
अचिन्त्यत्वमतर्किता  ।
तदनुक्तेर्निमित्तमित्यनुक्तनिमित्तैव  ।
कर्पूरैवेति  ।
अत्र निर्भस्मांशं दाहशक्तिवैकल्ये सामग्री  ।
अथापि जने जने शक्तिमानिति कार्यानुत्पत्तिः  ।
आहूतोऽपीति  ।
आह्वानप्रत्युक्ति जिगमिषा(ः)सङ्कोचशैथिल्य कारणसामग्री  ।
नैवेति तु कार्यानुत्पत्तिः  ।
तत्र हेतुः कान्तास्वप्नादि चिन्तितुं शक्यं  ।
स एक इति  ।
तनुहरणं बलहरणे सामग्री  ।
न हृतमिति तु कार्यानुत्पत्तिः  ।
तत्र हेतुः अनुक्तश्चिन्तितुमशक्यः त्रिष्वपि योजयति-अत्र सत्यपि दाहेति  ।
स्वरूपेण शक्तिमानिति स्वशब्देन विरुद्धेन धर्मेण क्वचिदियं विभावनया सङ्कीर्यत इति दर्शयितुमाह-कार्यानुपत्तिरित्यादि  ।
यः कौमारेति  ।
नायिका काचिदुद्दीपन विभावना(विभावा)भिरता वक्ति  ।
यो मे प्रथमपरिभोगेन कौमारं हृतवानद्यापि स एव वरः वसन्तक्षपाः अपि ता एव  ।
उन्मीलितमालतीवत्सुरभयः कदम्बानिलाः त एव  ।
कदम्बोऽत्र धूलिकदम्बाख्यस्तद्विशेषः यो वसन्ते विकसति  ।
अहमपि सा चैवास्मि, पुरातनी प्रेमदारा न कुण्ठितेत्यर्थः  ।
अथापि रेवानदीकूले तत्र वेतसीतरुतले सुरतव्यापारलीलाविधौ चेतःसमुक्तण्ठते  ।
योजयति -अत्र विभावनेत्यादि  ।
कौमारहरादिसद्भावोऽनुत्कण्ठा कारणसामग्र्यं  ।
अथापि चेतःसमुत्कण्ठक इति विरुद्धोपनिबन्धेनानुत्कण्ठानुत्पत्तिरुक्ता  ।
अतो विशेषोक्तिः  ।
तथा कौमारहराद्ययोरूपकारणाभावे तत्सद्भावरूपविरोधिमुखेनोपनिबद्धेत्युक्तण्ठाकार्योत्पत्तिर्विभावना  ।
तयोश्च साधकबाधकाभावात्सन्देहसङ्करः  ।
कार्यकारणभावयोश्च विरोधिसद्भावायातत्वादस्फुटत्वं  ।
अनयोश्च न सर्वदा सङ्करः  ।
कार्योत्पत्त्यनुत्पत्त्योरन्यतर विवक्षणे शुद्धत्वात् ।
प्रकृतोदाहरणे तु उत्कण्ठोत्पत्त्यनुत्कण्ठानुत्पत्त्योर्द्वयोपरि विवक्षा  ।
अत्र श्लोकः- कार्यांशस्य यदा भावाभावौ वक्तुमपेक्षितौ  ।
विभावनाविशेषोक्त्योस्तदा सन्देहसङ्करः  । ।
लक्षणान्तरमव्यापीत्याह-यात्वेकगुणेत्यादि  ।
विशेषोक्तिर्भवेत्कार्यानुत्पत्तिःसति कारणे  ।
अत्रैकगुणहान्या तु साम्यदाढर्यमलक्षणं  । ।
प्रतिज्ञातचरायातिशयोक्त्यन्तराय सङ्गतिः-अतिशयोक्ताविति  ।
21. Jayadeva [alias Piyusavarsa]: Candraloka (1200 AD)

विशेषोक्तिरनुत्पत्तिः कार्यस्य सति कारणे   ।
नमन्तं अपि धीमन्तं न लङ्घयति कश्चन   । । ५.७७  । ।
22. Visvanatha kaviraja: Sahityadarpana ) (1384 AD)

सति हेतौ फलाभावे विशेषोक्तिस्तथा द्विधा   । सूत्र १०.६७  । ।
#<सति हेतौ फलाभावो विशेषोक्तिस्तथा द्विधा  ।>#

तथेत्युक्तानुक्तनिमित्तत्वात् ।
तत्रोक्तनिमित्ता यथा--
"धनिनोऽपि निरुन्मादा युवानोऽपि न चञ्चलाः  ।
प्रभवोऽप्यप्रमत्तास्ते महामहिमशालिनः"  । ।
अत्र महामहिमशालित्वं निमित्तमुक्तं  ।
अत्रैव चतुर्थपादे "कियन्तः सन्ति भूतले" इति पाठे त्वनुक्तं  ।
अचिन्त्यनिमित्तत्वं चानुक्तनिमित्तस्यैव भेद इति पृथङ्नोक्तं  ।
यथा--
"स एकस्त्री४णि जयति जगन्ति कुसुमायुधः  ।
हरतापि तनुं यस्य शम्भुना न हृतं बलम्"  । ।
अत्र तनुहरणेनापि बलाहरणे निमित्तमचिन्त्यं  ।
इह च कार्याभावः कार्यविरुद्धसद्भावमुखेनापि निबद्ध्यते  ।
विभावनायामपि कारणाभावः कारणविरुद्धसद्भावमुखेन  ।
एवञ्च "यः कौमारहरः" इत्यादेरुकण्ठाकारणविरुद्धस्य निबन्धनाद्विभावना  ।
"यः कौमार-" इत्यादेः कारणस्य च कार्यविरुद्धाया उत्कण्ठाया निबन्धनाद्विशेषोक्तिः, एवं चात्र विभावनाविशेषोक्त्योः सङ्करः  ।
शुद्धोदाहरणं तु मृग्यं  ।
23. Mahesvarabhatta’s Vijnapriya and 24. Anantadasa’s Locana (1400)

25. Visvesvara Kavicandra: Camatkaracandrika (1400)

26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

40. Bharata – nATyashAstra

41. Bhatti – rAvaNavadham

